
ZAPISNIK 
Sjednica Predsjedništva „Bošnjačke akademije nauka i umjetnosti“ 

(u daljem tekstu: BANU), održana u petak, 03. marta 2023. godine u sjedištu BANU u Sarajevu 
 

Sjednica je počela sa radom u 14 sati. 
 
Prisutni: 
Akademik Mehmed A. Akšamija, predsjednik; potpredsjednik, predsjednik Skupštine i Senata 
akademik Mustafa Cerić i potpredsjednica akademkinja Hasnija Muratagić-Tuna i potpredsjednik 
akademik Dževad Jahić, 
 
Zapisničar: Almedina Zukorlić Pašalić, izvršni sekretar 
 
Sjednicom je predsjedavao predsjednik Bošnjačke akademije nauka i umjetnosti akademik Mehmed 
Akšamija. 
 
Akademik Akšamija je u uvodnom govoru poselamio članove Predsjedništva i zahvalio 
im se na izdvojenom vremenu za dolazak na sjednicu Predsjedništva te predložio 
prijedlog dnevnog reda. 
 

1. Informacija o aktivnostima  
2. Saradnja BANU I BNF-a 

______________________________________________________________________ 
 

1. Informacija o aktivnostima  

 
Akademik Mehmed Akšamija je informirao članove Prdsjedništva o aktivnostima koje su realizirane u 
prošloj godini a odnose se na 4 projekta koja su u potpunosti završena I to: 
Glasnik BANU, Akcentologija bosanskog jezika, Istina o genocide u Srebrenici i Bošnjačke edukativne 
mreže. Knjige su odštampane i dostavljene u prostorije Akademije. Predsjedništvo je informirano i o 
procesu izrade i dostavljanja završnog godišnjeg finansijskog izvještaja koji je u skladu sa zakonom i 
zakonskim rokom dostavljen Finansijsko-informatičkoj agenciji. Na narednoj sjednici Skupštine BANU 
će biti detaljno prezentiran. Pored toga, nakon izbora novih č lanova BANU, Predsjedništvo BANU je 
odlučilo da se nakon što Bošnjačka nacionalna fondacija (BNF) nije odgovorila na upit o pripremi toga i 
sertifikata, saradnica Almedina Zukorlić zaduži za proces provjere mogućnosti i iznosa troškova za 
šivenje toga za nove članove Akademije. 
 

2. Saradnja BANU i BNF-a 
 

Akademik Akšamija je obavijestio članove Predsjedništva o realizaciji odluka Predsjedništva u vezi sa 
saradnjom sa BNF-om. Finansijski problemi kreću od januara. Nama je BNF, odnosno Mešihat Islamske 
zajednice u Srbiji i SBK su sve kao suosnivač BNF-a  su sve vrste finansija zatvorili prema BANU,  iz 
razloga što su tražili da budu kontrolori svega što se ovdje dešava. 
 
Akademkinja Hasnija Muratagić Tuna: Jesu li oni nas osnovali? 
 
Akademik Akšamija: Nisu oni nas osnovali nego mi njih. Pripremili smo vam dopise i poslali, vi ste u 
toku, akademiku Jahiću smo poslali svu dokumentaciju. 



S obzirom na to da je BANU jedan od osnivača BNF-a i na osnovu Povelje BNF-a, ista se obavezala 
finansirati troškove rada Akademije, poslali smo upit  dana 18. januara 2023. godine BNF-u da finansira 
troškove taksi prema Federalnom ministarstvu pravde u iznosu od 200,00 KM, odgovoreno je:  
Dva osnivača BNF-a (Islamska zajednica i SBK) su stava da se obustave sve finansijske usluge 
fondacije dok se ne sjedne sa predstavnicima BANU-a  i postigne dogovor oko korištenja prostorija. 
Nakon toga, prema Odluci Predsjedništva od dana 24. januara 2023. godine, generalni sekretar 
akademik Adamir Jerković je uputio  27. januara 2023. godine poziv na radno-
konsultativni sastanak predsjedniku Bošnjačke nacionalne fondacije: 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Projekt koordinatorica BNF-a je negativno odgovorila na poziv akademika Jerkovića, uz 
obrazloženje da na radno-konsultativnom sastanku trebaju biti predstavnici Mešihata 



Islamske zajednice u Srbiji i Svjetskog bošnjačkog kongresa kao i da predloženi termin 
sastanka nije povoljan za sve koji trebaju prisustvovati: 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Sa tim u vezi, održana je sjednica Predsjedništva BANU 03.02.2023. godine na kojem 
je razmatran način na koji će se BANU odrediti prema spomenutom odgovoru iz BNF-a. 



Članovi Predsjedništva su usvojili zaključak o slanju dopisa predsjedniku BNF-a 
sljedećeg sadržaja: 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Bošnjačkoj nacionalnoj fondaciji smo 9.02.2023. godine uputili upit o participaciji 
troškova s obzirom na to da je kao Fondacija Bošnjačke akademije nauka i umjetnosti I 
korisnik usluga, na što nismo dobili odgovor. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Članovi Predsjedništva su informirani o tome da je BANU preuzeo finansiranje umjesto 
BNF-a nakon obustavljanja njihovih finansijskih usluga, te od 1. januara 2023. godine 
prezentiran sljedeći troškovnik:  
 
1. CIP  
1.1. Bošnjačke eukativne mreže 80,00 
1.2. Čelebi Pazar - Rogatica 80,00 
   
2. SARAJEVOSTAN 156,00 
   
3. UGOVOR MILICA BABIĆ (honorar i doprinosi) 232,06 
   
4. SARAJEVO PUBLISHING – Kancelarijski 

materijal 
468,00 

   
5.  BOŠNJAČKE EDUKATIVNE MREŽE - 

štampa 
5.382,00 

   
6. ALMEDINA (2 mjeseca - plaća i doprinosi)              3.114,68  
   
7.  INTERNET 70,20 
   
8. EL. ENERGIJA (2 mjeseca) 837,20 
   
9. SARAJEVO STAN 117,00 
   
10. ZAKUPNINA PROSTORA (2 mjseca) 786,96 
   
11. TAKSA Federalno ministarstvo finansija 200,00 
   
12. Your WAY – Knjigovodstvena agencija za 

2023 
1.404,00 

   
13. FIA – završni finansijski izvještaj 70,00 
   
  UKUPNO: 12.998,10 
 
 
Akademik Akšamija: Ideja je bila da se nas zatvori. S  obzirom na to da smo pronašli 
određene mogućnosti koje su finansijskog karaktera, mi smo sve  obaveze u vrijednosti 
od cca. 13.000 KM platili tako da nas niko ne može istjerati iz prostora.  
 
Na osnovu svega navedenog, predloženo je da se poduzme akcije otkazivanja boravka 
BNF-a u prostorijama č iji je zakupac Bošnjačka akademija nauka i umjetnosti jer ni na 
koji način ne žele participiraju, da finansiraju, a žele da koriste usluge prostorija. Ne žele 



da odgovore na dopis, ne ž ele dođu na razgovor. Zvali smo vas da vidimo š ta 
predlažete da se radi. Razgovarao sam sa akademikom Cerićem i generalnim 
sekretarom, i prijedlog je da im pošaljemo dopis, zahvalimo im se na saradnji i zamoliti 
ih da izađu odavde jer mi ne možemo snositi njihove troškove.  
 
Akademikinja Hasnija Muratagić-Tuna: Možemo li da zamijenimo ljude? 
 
Akademik Akšamija: Ne možemo mijenjati ljude. Osnivači su SBK i Sandžačko 
muftijstvo, nas nema uopće.  
 
Akademik Cerić: Mi smo krenuli u projekat nacionalnih bošnjačkih institucija BANU, 
BNF i SBK, i imali smo namjeru i Bošnjačku maticu, i Univerzitet, i to su svi pripisali kao 
lični Muftijin i moj projekat. To je moglo biti u Sarajevu, ali je tad bilo u Novom Pazaru. 
To nije nikakva greška. Ni SANU nije osnovana u Beogradu. Za vrijeme muftije 
Zukorlića je to funkcioniralo kako je funkcioniralo. Od ove tri institucije, BANU je ključna 
institucija. SBK  je zamišljena kao panbošnjačka institucija.Muftija je imao svoju Mufty 
fundaciju preko koje je skupljao novac a Duljević putem BNF-a i mi se nismo miješali u 
to. U ovom konkretnom projektu nacionalnih institucija  Sarajevu, Mešihat nema 
apsolutno nikakve uloge niti ikakvog prava i obaveze. Mešihat je institucija koja se bavi 
pitanjima vjere itd. Ovo su nacionalne institucije i došlo smo u situaciju da možemo da 
pravimo nacionalne institucije u kojima će djelovati ljudi sa nacionalnim programom. Tu 
se ne isključuje vjera, ali nije vjera prioritet u smislu fokusa. Ovdje treba da se bavimo 
jezikom, kulturom, i da imamo komocije i u odnosu na ljude koji ulaze. Predsjedniku 
Akšamiji sam sugerirao da tu ima Muftija, pa Reis itd. Najviše bih volio da u ovoj 
Akademiji budu intelektualci, profesori, akademici. Spreman sam i da se povučem mada 
to njima ništa znači. Nema potrebe da Mešihat Sandžaka sebi uzima za zadatak i 
obavezu BANU. Mogu biti donator, podržavati BANU ali ne administrativnu obavezu jer 
otežavaju i sebi i nama. Nakom Muftijinog preseljenja na ahiret, došlo je do 
nesporazuma između njih, a nama su došli određeni zahtjevi sa njihove strane, da se 
primi ovaj ili ne primi onaj. Ja se nisam dokad nikad miješao, za vrijeme Muftije sam 
uglavnom podržavao njega, ali sam imao osjećaj da ga trebam podržati. Sad kad vidim 
da može doći do nesporazuma, važno je da se uključimo. Akšamija je svojim 
aktivnostima, ponašanjem, ugledom razbio predrasude o BANU, i zahvaljujući tome 
sada imamo projekte koje imamo. Umjesto da iz Sandžaka kažu – odlično, vi ste naši a 
mi smo vaši I hajde da nastavimo, pogledajte ovo. Akšamija je triput išao u Sandžak a 
to im ništa ne znači. Voda je prelila čašu kada je Kujević tražio da potpišemo nešto, a 
ako ne potpišemo, oni prekidaju finansije prema nama. 
 
Akademkinja Muratagić Tuna: Šta smo trebali potpisati? 
 
Akademik Akšamija: Novi Statut u kojem su oni vrhovna institucija, kao i da uđu u 
prostor koji će koristiti tri predsjednika, tri generalna sekretara itd. Kazao sam da imaju 
zajednički prostor, ali da to što žele ne mogu dobiti.  
  
 



Akademik Cerić: Na ultimatum smo odgovorili da tražimo sastanak sa predsjednikom 
BNF-a da se dogovorimo na licu mjesta. Iako dolazi tu u Sarajevo, on nas ne kontaktira.  
 
Akademkinja Muratagić Tuna: Ja sam nekako za miroljubivu konzistenciju, možda da 
sačekamo još koji dan da odgovore.  
 
Akademik Jahić: Zna se šta će se odgovoriti, pisanje je samo kada. 
 
Akademik Akšamija: Prošlo je 15 dana. Možete vi odgovoriti kad god ž elite i biti 
miroljubivi. Ključ je trebao 1. februara stajati tamo pored vrata jer je namjera bila ugasiti 
nas. Prije šest mjeseci su pokušali da se registriraju na ovom prostoru, da se odvoje ali 
zahvaljujući stvarima koje su u Općini stvari kakve jesu, i zahvaljujući Almedini, nisu se 
odvojili. Pored toga, BNF ne može više skupljati novac u ime BANU. NA svim video 
snimcima koje mi nije bilo teško pogledati, novac skupljaju u ime BANU. Nije ni u ime 
SBK ni u ime Mešihata, nego za BANU.  
 
Almedina Zukorlić Pašalić: Imam pravno, odn. proceduralno pitanje. Mi smo u 
Federalnom ministarstvu pravde registrirani kao osnivač BNF-a. Ukoliko ovako 
postupimo, i razdvojimo se…. 
 
Akademik Akšamija: Oni su u novembru to promijenili tako da BANU nije osnivač više. 
 
Almedina Zukrlić Pašalić: To je nemoguće. godine 2021. Muftija Zukorlić im je kao 
ovlašteno lice BANU-a dao potpis uz pečat da se BANU registrira kao osnivač BNF-a. 
Bilo kakva promjena ili izmjena upisa u Rješenje bez saglasnosti BANU moguća je 
samo uz falsifikat što povlači krivičnu odgovornost lica koji se služi takvim radnjama. Mi 
nismo dali potpis ni na š ta, u kontaktu sam sa Federalnim ministarstvom pravde s 
obzirom na pravne postupke koje trenutno vodimo, oni su u zakonskoj obavezi dostaviti 
nam sve izmjene što dosad nisu učinili. Mogu novi BNF osnovati, ali mijenjati osnivačke 
dokumente bez naše potpisane saglasnosti sa pečatom ne mogu. Zakonski tri potpisa 
su potrebne za bilo kakvu izmjenu. Dozvolite mi molim Vas malo vremena prije nego 
donesete odluku da ove stvari provjerim, jer vasa eventualna odluka povlači dalje 
poteze.  
 
Akademik Akšamija: Ukoliko oni ne mogu preregistraciju bez nas, to je odlično.  
 
Almedina Zukorlić Pašalić: Nema potrebe da idemo u ovo ako smo mi osnivači.  
 
Akademik Akšamija: Ako im budemo potrebni obratit će nam se. 
 
Akademkinja Muratagić Tuna: Oni su se odrodili. 
 
Akademik Akšamija: Oni su se odvojili, ne žele da participiraju troškove. 
 
Akademik Cerić: Dva su argumenta. Nisu našli za vrijeme ni da se sastanu, nisu došli 
kad su ovdje bili. Ignorancija je maksimalna. 



 
Akademik Akšamija: Informiran sam da su već u potrazi za novim prostorijama. 
Angažovali su advokata za promjene pri Ministarstvu. Rečeno mi je da će advokat stvari 
završiti sa nama ili bez nas. Pitao sam muftiju Kujevića zašto ne pitaju akademika 
Cerića s obzirom na to da je on jedan od vakifa pored Muftije Zukorlića. Kazao je da je 
ovo državno, nije vjersko i da akademik Cerić nema veze sa tim. Ako se poštuje zakon 
trebaju doći i zatražiti da raskinemo taj odnos.  
 
Akademik Cerić: Dakle, potrebno je napisati im pismo da se isele, a posebno 
obavijestiti javnost o tome da BNF nije u službi i ne može u ime BANU-a prikupljati 
novac. 
 
 
PREDSJEDNIŠTVO JE USVOJILO ODLUKU O OTKAZIVANJU KORIŠTENJA 
PROSTORIJA BOŠNJAČKOJ AKADEMIJI NAUKA I UMJETNOSTI KAO I 
OBAVJEŠTAVANJE JAVNOSTI O TOME DA BNF NE MOŽE PRIKUPLJATI 
NOVČANA SREDSTVA U IME BANU. 
 
 
U Sarajevu, 03.03.2023.  
 
Zapisničar  
Almedina Zukorlić Pašalić 
 

 
A k a d e m i k  Mustafa Cerić 

P r e d s j e d n i k   S k u p š t i n e   B A N U  
 
 
 


